
				এই পাতাটির মুদ্রণ সংশোধন করা প্রয়োজন। 
অ-পথে
যদি, পঙ্কিল জলে উৎস হারায়
হে মোর করুণাময়,
তব করুণার মহিমা তাহাতে
বল কতখানি রয় ;
যুগ যুগ মোর শত সাধনার
অশ্র নিঝর দিয়া
উৎস যাহার লভিছু কুড়ায়ে
চুরিয়া পাষাণ হিয়,
মরম হইতে মাণিক ছিডিয়৷
ফেলিছু তাহার নীরে, হেরিয়াছি মুখ চিরদিন আমি
তারি সেই বুক চিরে ।
মোর জীবনের কত তরী আমি
বাধিয়াছি তার কুলে, ভেসে যায় আজও তারি টানে টানে
ধীরে ধীরে ভুলে ভুলে ;
তুমি তো দিয়াছ হে দয়ার প্রভু
আমার আপন বলে,
বাধিয়াছ মোর জীবনের ধারা
তারি সেই কলকলে ।
আজ যদি হায়, সে গতি হারায়
পঙ্ক-সমাধি তলে
থমকি রছিবে সকল বিশ্ব
মহা অাধিয়ার ছলে ।

